
Tur siudadano tin derechi pa gobiérnu trata nan hustu. | no laga nos gafia nos mes. Den mayor
parti di kaso esei ta sosodé tambe. Ma no ta semper e ta logra. Anto e ora ei ta bon ku un
persona ku ta sinti ku a perhudik’é of trat'é inhistamente, por hafia protekshon di un instansha
independiente. E instansha ei ta Nationale ombudsman.

Nationale ombudsman ta duna un aporte na restablesé konfiansa den gobiérnu. E ta hasi esei
kompartiendo su konosementu ku instanshanan di gobiérnu, hasi investigashon i yuda
siudadano den kaso di burokrasia innesesario. Por konklui un investigashon di Nationale
ombudsman ku un raport. Ei den ta pone si e keho ta unu balido i kiko gobiérnu por hasi pa
drecha su servisio. E raportnan ei ta habri pa puobliko i ta publikd nan riba
www.nationaleombudsman.nl

KONSIDERANDO

Mas o0 menos na e mesun tempu ku ami ta saka mi raport, e Komishon di Evaluashon pa Karibe
Hulandes tambe lo emiti nan raport final. Ounke esun di mi tin un otro meta na bista ku esun di
e komishon ei, e ta dunami tog motibu pa mira bék riba e tres afianan ku a pasa, e periodo ku
mi tabata outorisa pa trata keho ku drenta riba Openbaar Lichaam Boneiru (lo sigui ku: OLB).

For di 10 di Oktober di 2010 OLB a kumpli ku hopi trabou, entre kua realisashon di
reglamentashon nobo i formulashon di maneho propio. Banda di esei Boneiru tin diferente
aspekto Uniko i no komun ku ta eksihi hopi atenshon di gobiernu di e isla, manera puerto aéreo
i maritimo, naturalesa proteha tantu riba tera komo bou di awa, un indistria di turismo
konsiderabel i un sistema di duna erfpacht riba tereno. | pareu ku esei un kantidat grandi di
puesto di trabou ku (ainda) no ta okupa. Anto mi ta riska bisa: Boneiru tin tur derechi di
konsidera su mes un munisipio spesial!

Den retrospektiva, mi ta mira un organisashon ku trahadornan di buena boluntat ku ke hasi nan
esfuerso na bienestar di siudadanonan di Boneiru. Mi trahadornan a ripara esei durante e
kombersashon i seshonnan di trabou ku nan a tene, i tambe den disefio di un areglo di keho
interno, desaroyo di maneho i simplifikashon di proseso. E implementashon si a resulta di ta
mas trabahoso. Pa e motibu ei tabatin biaha (muchu hopi) ku mi mester a drenta den akshon. |
den e kasonan ei m’a sinti loke e siudadano ku ta keha tambe lo a sinti: Un gobiéernu ku no ta
reakshond (na tempu) i no ta duna informashon. | sinku di e sorto di kasonan ei a dunami
motibo pa hasi e investigashon aki.

E meta di mi investigashon ta pa logra mas atenshon pa servisio adekuda, aklara kon OLB a
aktua den e sinku kasonan aki i kua ta e solushonnan (struktural) ku ta nesesario. Bon servisio
ta hafia ekspreshon den bon komunikashon di outoridat pa siudadano. Asina e siudadano por
sa kiko e por spera, loke na su turno por kontribui na konfiansa den outoridat. Mi ta konklui e
investigashon aki ku algun rekomendashon.

I na final mi ke gradisi maneho i tur trahadornan di OLB ku mi por a risibi e informashonnan ku
mi a pidi, i na ora.

1 INTRODUKSHON

For di dia 10 di oktober di 2012 Nationale ombudsman ta outorisd pa atendé keho kontra e
entidatnan publiko Boneiru, Statia i Saba. | for di e dia ei mi ta risibiendo relativamente hopi keho
kontra e OLB aki. Den 2014 mi a risibi 28 keho. Durante ekuento di trabou den maart 2015 nos a
risibi 16 keho over di OLB. Mayor parti di e kehonan tin di aber ku falta di kontesta, tempu muchu
largu pa atendé e kaso i keda sin duna informashon of duna si, pero no bon ni sufisiente.

Mi por soru pa bini un kontesta di OLB riba kua e siudadano por sigui traha, por ehempel
kuminsando un proseso hudisial. Por pasa tambe ku tratamentu di keho por hasi ku gobiérnu su
forma di prosedé ta kambia, di moda ku otra persona no ta bai hafia han ku e mesun problema.
Den tur kaso sinembargo ta trata na hafa klaridat mas lihé posibel. Eksperiensha ta, ku hopi
biaha despues di un investigashon di ombudsman gobiérnu ta bai paga mihé tinu. Gobiernu ta
sinti kon importante ta pa duna siudadano informashon adekué i na ora. Esaki ta un di e
normanan pa trato korekto di parti di outoridat ku mi ta uza pa midi n’é. Ma no ta semper ami por
solushond e problema basiko. Manera den kualke kaso di asuntu huridiko, kaminda ta wes tin ku
disidi.

1.1 Motibu

Pa instansha di gobiérnu di reino na Karibu Hulandese ta konta e regla ku mester entrega e keho
serka e instansha konserni mes, promé ku e siudadano por bai Nationale ombudsman. Den kaso
di openbare lichamen esei no tin mester. Asina ta para den lei. P’esei mi por aktua mesora na
momentu ku kualke siudadano yega serka mi ku un keho kontra OLB. Mi ta hasi esfuerso pa
solushoné e problema. Den mayor parti di kaso ta hasi esei ku un email pa OLB tokante e keho,
puntrando si lo por a hafia un solushon pa e problema; loke ta yama un intervenshon. Ta
komberséa riba e kaso tambe durante nos enkuentro di trabou ku esnan enbolbi. Kasi semper
esaki ya ta sufisiente pa yega na un solushon. Ma komo den sierto kaso repetidamente no tabata
bini un reakshon ku kontenido di parti di OLB, m’a disidi di investiga e fenémeno aki.

Mi a skohe sinku kaso pa hasi esei. Den e kasonan ei a purba promé pa yega na un solushon
atrabes di un intervenshon. Ora ku OLB a keda sin reakshond, mi investigadénan a hala nan
atenshon diferente biaha. E kombersashonnan ku sekretario insular i e hefenan di servisio
enbolbi durante nos enkuentronan dos biaha pa afia tokante progreso di e asuntunan tabata
konstruktivo i hopi biaha a kondusi na un aselerashon di e prosseso. Ma hopi biaha esaki no a
dura largu. Apesar di e rekordatorionan i e kombersashonnan m’a keda ta warda un akshon of un
punto di bista di OLB. | ta bini aserka ku mi tabata keda hafia mas di e tipo di kehonan ei riba
OLB. M’a kontsata ku servisio na siudadano tabata un problema serio. Pa mi esei tabata motibu
pa kuminsa ku un investigashon.

1.2 Metadi e investigashon

Meta di mi investigashon tabata pa trese na kla kon OLB a aktua den e sinku kasonan aki.
Ademas mi a pidi OLB pa reakshona di moda ku e siudadanonan en kaso porfin por a hafia
klaridat. 1 mi a buska tambe kiko mester a hasi pa drecha komunikashon ku siudadano



strukturalmente. Ora tin bon komunikashon por logra ku e siudadano sa kiko e por spera di
gobiérnu. Esei lo kontribui na konfiabilidat di gobiérnu.

1.3 Formadi e investigashon

Dia promé di yuli di 2015 mi a kuminsa ku un investigashon ofisial. Mi a hasi esaki ku den tur e
sinku kasonan kuminsa na manda karta pa tantu e siudadanonan enbolbi komo pa kolegio
ehekutivo, splikando ku den e kasonan spesifiko ei nos ta bai hasi un investigashon. Huntu ku e
karta ei mi a manda un reportahe di loke mi a kontra ya kaba; un rekuento di e echonan ku na e
momentunan ei mi tabata na altura di nan. Ademas di algun pregunta spesifiko mi a puntra
kolegio ehekutivo tambe kon leu a tene e petishonario na altura di e progreso. A puntra tambe si
e keho tabata duna motibu pa un akshon of medida mas general relashona ku su progreso of
dunamentu di informashon tokante e kaso. Despues ku dia 30 di yili mi a risibi reakshon di OLB,
esnan enbolbi a hafia chéns di reakshona i/o0f koregi mi datonan den nan kaso spesifiko.
Finalmente mi a hafia un reakshon di kuater di nan. Ora ku e fase aki di e investigashon a
termina, a redakta e raport publiko. E raport aki ta opina tokante e forma di prosedé di OLB den
e sinku kasonan ei, i ta termina ku algun rekomendashon.

1.4 Formapalesa

A skohe pa pone sinku kaso diferente huntu den un raport publiko debi na e similaridat entre e
kasonan ei. Mi konklushonnan den e raport ta toka tur e sinku kasonan. Pa fasilidat di lesa a
skohe pa raporta e echonan di forma mas konsiso. E raport kompleto di mi konklushonnan ta
kontené den e parti athunto.

Kapitulo 2 di e raport aki ta trata e kuadro di evaluashon, kapitulo 3 ta duna un rekuento di e
sinku kehonan i den kapitulo 4 ta hafia mi evaluashon mes. Kapitulo 5 ta reflehd e
rekomendashonnan.



2 KUADRO DI EVALUASHON
2.1 Eksihensha pa adekuasia

A base di loke ta yama e Eksihenshanan pa adekuasia Nationale ombudsman ta evalua si
gobiérnu a komporta manera mester of no. E eksihenshanan pa adekuasia aki den sierto sentido
ta un kadigo di komportashon pa gobiérnu. Nationale ombudsman a formula 22 eksihensha pa
gobiérnu.

Komo e sinku kehonan tin di aber ku tempu di trato demasiado largu i falta di dunamentu di
informashon di parti di OLB, den e evaluashon mi a limitA mi mes na dos di e eksihenshanan ku
ta al kaso aki, esta e eksihensha di determinashon pa kumpli i esun di bon informashon.

E eksihenshanan pa adekuasia ta konta pa tur 6rgano di gobiernu. Komo Nationale ombudsman
mi ta evalud komportashon di gobiérnu segun e eksihenshanan aki. Tur siudadano mester por
konta ku outoridat ta atené nan na e normanan ei. E kuadro den kua ta funshona por hasi
kumplimentu imediato ku e eksihensanan aki difisil. P’esei tambe mi esfuersonan ta dirigi riba
huntu ku e instanshanan di gobiérnu konserni yega na un forma kada bes mih6 di kumpli ku e
eksihensha pa adekuasia aki.

Den hopi aspekto e siudadano ta dependé di gobiérnu. P’esei ta importante pa tin bon
komunikashon entre siudadano i gobiérnu. Bon komunikashon, por eskrito of teleféniko, den hopi
kaso por evita of solushona problema. | e ta yuda pa e siudadano sa kiko e por spera di outoridat.
Esei ta hasi ku e siudadano ta sinti ku ta tum’é na serio. | e ta promové konfiansa den gobiérnu.

2.2 Eksihensha di determinashon pa kumpli

E eksihensha di determinashon pa kumpli ta mustra ku gobiérnu mester aktua mas lihé i
determind posibel. E eksihensha aki ta implika ku en prinsipio kada instansha di gobiérnu mester
atendé ku tur petishon, opheshon, keho i kualke otro karta di siudadano denter di e periodo indika
pa esei.

Na 2003 Nationale ombudsman a desaroyd un “Correspondentiewijzer” (Giua pa
korespondensha, athunto) pa instanshanan di gobiérnu. Den dje ta duna un rekuento di e
kantidatnan di tempu ku nan mester kumpli kuné pa kontest4 karta di siudadano. Ta primordial pa
e siudadano hafia kontesta den un término rasonabel. Ki término ta rasonabel ta dependé entre
otro di e konteksto den kua ta trahando. E konteksto por pone ku por tin diferensha ku e término
ku ta uza den e kaso i e momentu spesifiko ei. Ta asina sinembargo, ku e prinsipio ku hende
mester hafia kontesta den un término rasonabel ta keda esun determinante. | ta importante
tambe ku e término ei ta konosi. Esei ta hasi ku outoridat ta predesibel i konfiabel.

2.3 Eksihensha di bon informashon

Aki tambe e eksihensha di bon informashon ta importante. Esaki ta implik4 ku gobiérnu ta soru
pa e siudadano hafia e informashon korekto i ku e informashon aki ta kompleto i kla. No mester
ta asina ku ta duna e informashon ora un siudadano pidié so, sino di mes. E ta nifika tambe ku



gobiernu mester mira pa e siudadano hana informashon tokante progreso di su petishon,
opheshon, keho of otro karta na tempu, sea ku ela pidi esei of no.

Den e “Correspondentiewijzer” Nationale ombudsman a formula norma tambe pa kon gobiérnu

mester informé e siudadano. Esaki ta e normanan:

e Manda un konfirmashon ku a risibi e komunikashon (Denter di dos pa tres siman),
menshonando e tempu den kua lo reakshond al kaso, i informando ken lo ta e amtenar of e
departamento enkarga;

e Si no ta posibel pa kaba di atendé e kaso den e término indik4, mester manda un
komunikashon intermedio promé ku e término ei pasa, menshona e motibu di e tardansa,
duna un término nobo, i si e Ultimo ei no ta posibel, splika pakiko.



3 E KASONAN

3.1Keho 1

Erfpacht

Komo konsekuensha di un limite ku kadaster no a pinta bon, na 1955 teritorio
insular di e tempu ei a duna hende erfpacht riba tereno di otro dofio. E dofio mes,
ku ta un famia, a ripara esei basta lihé pero no a resulta fasil pa hafia un solushon.
Na 1999 kolegio ehekutivoe ta proponé un kambio di tereno i ta bisa ku nan tin
firma di e mama pa hasi esei. E yunan ta bisa ku ta imposibel, komo ku e mama ta
kasi siegu i ku nunka e mes no ta hasi atministrashon. E ora ei e famia a kuminsa
buska tur manera pa saka esun ku a hafia e erfpacht for di nan tereno i kansela e
erfpacht. Sin resultado, pasobra esei a traha un kas ariba, i a bende e kas
despues.

Den kuminsamentu di yanuari di 2014 un di e yu hombernan ta bini serka mi ku e
kaso. Mas na mitar di 2014 ta bini poko klaridat di parti di OLB: ta berdat ku e
tereno ta propiedat di e famia, pero den afianan 70 di siglo pasa no a pint'é na
kadaster. No por djis drai entreg’é bek pasobra a entreg’é na erfpacht di buena fe.
E famia por hafia un kompensashon.

E famia ta insisti ku esnan ku tin e erfpacht mester bandona nan tereno. Nan ta
hafia tambe ku aki tin asuntu di abuzu di poder, falsifikashon i froude. Nan ta bisa
ku tur hende ei banda tabata sa ku ta di nan e tereno ta, i esnan ku a hafia e
erfpacht tambe. Ku nan a sigui traha kas e tempu ei tog sin buska solushon pa e
problema.

OLB ta kontesta ku kibra un akuerdo di erfpacht no ta posibel i ta masha kostoso.
E dofio di erfpacht nobo tambe ta deklara di a kumpra e kas di buena fe. Komo
kompensashon lo por paga e famia e canon ku gobiérnu a risibi. Sekretario di
teritorio insular ta priminti di sigui atendé e kaso ku kolegio ehekutivoe.

Dia promé di yuli di 2015 mi ta kuminsa ku e investigashon formal den e kaso aki.
Djis despues OLB ta deklara ku realmente no por duna e tereno bek. Esei lo ke
men gastu desproporshonalmente grandi. E famia por skohe entre dos solushon.
E promé ta kambio di tereno i kompensashon den forma di pago di e canon ku a
kobra i pago di gastu di nan abogado. E di dos ta un kompensashon igual na balor
aktual di e tereno a base di un balotashon independiente.

Abogado di e famia ta mustra ku e famia tin mashé rason di ke e tereno bek, sigur
komo ku esun ku a entrega e petishon i su mama pa hopi afia a hasi esfuerso pa
rekupera nan tereno, ainda promé ku a kuminsa traha kas ariba. Porfin e famia a
hafia un punto di bista di OLB den kua nan ta ofresé solushon, ounke despues di
tur e aflanan ei ainda nan no a yega na un akuerdo.




3.2Keho 2

Péermit pa sambuya

Na febrlari di 2012 un resort ta entrega na OLB un petishon pa hafia un permit pa
sambuya. E representante di e resort di antemano a konsulta tokante e
kondishonnan i e ta konvensi ku su petishon ta bon. Ademas despues di un tempu
sin tabata duna pérmit pa sambuya, OLB lo tabata kla pa kuminsa duna atrobe.

Dos afia ta pasa sin ku a hafia pérmit. Ta resulta ku tin dos departamento, Ruimte en
Ontwikkeling (R&O) i Juridische en Algemene Zaken (JAZ), ta atendiendo e asuntu.
Despues di un serie di konfirmashon di resibo di rekordatorio i esfuerso pa hana
kontakto, e representante ta bati na mi porta den febriari di 2014.

Algun insistensha di mi parti despues, ta sali na kla ku ta revisando e maneho di
entrega di pérmit pa sambuya. Ta trahando regla nobo, i segun OLB ta un asuntu di
tene pasenshi. E representante ta hafia esei masha strafio. No ta dos afia promé el a
entrega su petishon segun e reglanan ku tabata konta? Pakiko awor de repente un
otro kos? Pa kolmo ta trata di un permit pa un tereno pa kua ya a yega di duna permit
kaba.

Na fin di ougustus di 2014 hefe di JAZ ta mail Nationale ombudsman bisando ku e no
konosé historia previo di e tereno i ku e asuntu ta mas komplika. Tin por ehempel un
diferensha entre reglamentashon di kuido di naturalesa i reglanan pa establesé
negoshi. | ademas tabatin un paro temporario di entrega di pérmit pa skol di
sambuya.

E representante ya no ta komprondé mas kiko ta kiko, i den kuminsamentu di
novémber ta mustra ku turestem’ kuater otro empresa a hafa pérmit. Mei mei di
novémber e investigadénan di Nationale ombudsman ta bolbe menshond e kaso
serka sekretario di teritorio insular. Ta priminti nan ku e resort lo hafia su permit
pronto.

Sinembargo tantu mi trahadornan komo e representante mester a keda kore tras di e
kaso seis luna mas. Ta dia 17 di yili di 2015 ta entrega e péermit porfin. Ami a
kuminsa e investigashon di e kaso aki for di dia promé di yuli di 2015.




3.3Keho 3

Kambio di tereno

Un sefiora i su kasa den kuminsamentu di 2009 ta pidi pa troka tereno; esun di nan
pa unu di OLB. Dos luna i mei despues ta bini un konfirmashon ku a risibi e
petishon, i despues no ta sigui niun reakshon ofisial mas sino te mei mei di 2014.
Despues di fayesimentu di su kasa, e sefiora ta buska un abogado den mitar di 2014
pa pone e asuntu kana. Via via el a tende si ku e petishon pa troka tereno a brua
asuntu un poko i p’esei tambe a trese tardansa. Parse ku a kere ku e ker a kumpra e
tereno i pa por hasi esei lo tabatin mester di pérmit di College financieel toezicht
(Cft).

Denter di kuater dia e abogado ta hafia konfirmashon ku a risibi su karta. Ei kos a
stanka. E ora ei e abogado ta menasa di entrega e asuntu den mi man si no bini un
reakshon ku kontenido. Turestem’ el a papia ku un trahador di departamentu di
finansa ku a bisa ku lo por kaba di atendé e asuntu hopi lihé, ku djis algun formalidat.
Ya e ora ei ta mei mei di november di 2014.

Dia 18 di november di 2014 e sefiora ku un amiga ta bini un dje oranan di konsulta
ku dos di mi investigadénan. Ku algun karta, un yamada di telefon i un email mi ta
pidi atenshon pa e asuntu. E abogado tambe ta sigui puntra i den kumisamentu di
febriari e ta asta dirigi su mes na sekretario di teritorio insular.

Ma tog kos no ta kana. Dia 10 di mart di 2015 e sefiora i su amiga ta bolbe papia ku
e investigadonan di Nationale ombudsman ku ta na Bonaire pa trabou. Ta sigui mas
korespondensha sin resultado, te ora ku dia promé di yuli di 2015 mi habri e
investigashon ofisialmente.

Anto e ora ei porfin e argumentashon ku kontenido ta 10s. Esun pida tereno tin mas
balor ku e otro, departamento di finansa ta bisa. Troka sin pago no ta un opshon, tin
mas proseso ku mester tuma luga. E sefiora ta insisti ku mester por troka. E ora ei
OLB ta proponé dos solushon: Troka ku pago adishonal of troka pa un otro pida
tereno. E sefiora tin ku skohe.

Si tur esei a dura mas largu ku tabatin mester, segun OLB ta pasobra mester a
kumbini den konsulta ku Cft. OLB ta lamenté esei.




3.4Keho 4

Tereno pa protekshon kontra inundashon

Un empresario ta hafia derecho di erfpacht riba un tereno ku lo resulta di ta na un sitio
inkumbiniente. Sin sa ainda ku esei ta e kaso, na 2007 e ta entrega plan pa lanta un
edifisio ku meta komersial. E asuntu no ta kana rapido, ta resulta ku e tereno ta serka di
unu ku ta destina pa protehé kontra di inundashon. Mas ku un afia despues ta sali na
kla ku asta e tereno kompleto mes ta kai den e area ku ta destina pa protekshon kontra
inundashon. No por papia mes di traha nada ei, e pida aki dje isla ta pa proteha kontra
moléster di awa.

Konseho insular ta proponé un kambio di tereno, pero no ta bini ku un proposishon
konkreto. Afa tras di afia ta pasa sin ku e empresario por konkretisa su plannan. Pa su
gran sorpresa durante e afanan ei ta sigui kobr'é impuesto riba e tereno si. Tur afia
atrobe e tin ku bolbe entrega opheshon kontra e aanslag nan.

Na 2014 e empresario ta aserkd Nationale ombudsman. Denter di algun luna OLB ta
rekonosé ku e empresario mester hafia un tereno pa e traha masha lihé, i ku mester
solushona e asuntu di impuesto riba e tereno tambe rapidamente. Promé ku fin di
yanuari di 2015 tur kos lo ta regla.

OLB no ta alkansa di kumpli e término ei ku e mes a pone. Tin konsulta, tin un
propuesta, ma nada no ta bira definitivo. Dia promé di yili di 2015 Nationale
ombudsman ta kuminsa ku e investigashon ofisial di e kaso. Mei mei di yuli OLB ta hasi
un oferta. E persona por hafia un tereno nobo ku komo kompensahon pa e tardansa ta
asta 4000 meter mas grandi ku esun anterior. E ta hafia pérmit pa su aktividatnan
empresarial tambe.

OLB ta bisa Nationale ombudsman ku tabata imposibel pa reakshona lihé pa motibu di
tur e aktividatnan den kuadro di elekshon, i pasobra e persona tabata masha eksihente.
E persona mes ta hafia ku ta sélamente el a pidi loke e tabatin derecho riba dje. Si su
tereno nobo ta mas grandi, esei ta kompensashon pa e sitio menos kumbiniente, no pa
e tardansa i e gastunan ku esei a trese. Ademas e no tin nada pretu riba blanku ainda, i
tur kos ta dependé ainda tambe di revishon di e Ruimtelijk Ontwikkelingsplan Bonaire.
Ora bo saka som, ainda e kambio di tereno mes no a tuma luga.




3.5Keho 5

Sker den muraya

E komunikashon entre un habitante i OLB tokante e skernan enorme den e
murayanan di su kas ta dura 18 afia. Ta pasa 18 afia promé ku e hafa sa sigur ku ta
e struktura di e tera ta e motibu i no un bon awaseru.

Na 1997 e sefiora ta avisa e DROB di e tempu ei di e problema. For di tempu ku
tabata traha e kas, e problemanan a kumisa. E skernan den muraya awor ta asina
hanchu ku e por mira pafd. E sefiora ta paga OLB erfpacht i e ke sa ta kiko e motibu
ta. E ta hafia kontesta ku ta bisa ku e kas ta na un kaminda ku despues di bon
awaseru e tera ta yena, ku konsekuensha ku e no por karga e peso. E sefiora mes lo
mester tuma medida di konstrukshon. E ta hasi esei, sin resultado duradero. Na 2011
e ta pidi R&O pa hasi un inspekshon tékniko. Esei ta resultd den mas
rekomendashon kontra konsekuensha di awaseru.

Den 2012 e sefiora ta saka hopi plaka pa traha fortifikashon di beton. No masha
despues tin sker nobo, mas pi6 ku nunka i pa kolmo despues di luna largu di sekura.
Awor e sefiora ta komprondé ku mester tin un otro kousa i na mitar di 2013 e ta pidi
R&O un otro solushon. Esei e no ta hafia, mas pi6 ainda, e no ta hafia kontesta mes.

Na fin di 2014 e ta bishitd e ora di konsulta di Nationale ombudsman. Despues di
basta insisti Nationale ombudsman ta tende ku tabatin kontakto ku e sefiora si. Un
hefe di departamento a yega di pasa serka dje i a dun’é konseho, sin komprometé. A
priminti ku un karta lo sigui.

Dia promé di yuli di 2015 Nationale ombudsman ta kumisa ku e investigashon ofisial.
Algu mas ku un siman despues OLB ta rekonosé ku no a kontesta e karta di dos afia
promé. Ta splika tambe ku ta e tera moli mes ta kousa e skernan. Promé ku a traha e
kas lo mester a drecha e tereno. OLB ta deklara ku segun e erfpachtakte esun ku
hafia e erfpacht mes ta responsabel pa loke ta pasa riba e tereno. E okupante no ta
di akuerdo ku esei. Awor ta wes tin ku disidi.

4 EVALUASHON

Ta trata aki di sinku kaso ku nan kontenido ta totalmente diferente. | tdg nan tin mas paresido ku
na promé bista lo ta mustra. Pasobra den tur loke ta sali dilanti ta e tardansa i e falta di
informashon di parti di OLB. Pa e motibu ei lo mi duna Un evaluashon ku ta konta pa tur sinku
kaso.

Den e raport aki mi ta evalua si OLB a trata manera debe ser i si OLB a inform& e siudadanonan
konserni na debidu ordu tokante e progreso. Den sierto dje kasonan OLB a presenta proposishon
pa solushona problema spesifiko. Mi no ta duna opinion riba e proposishonnan ei. Eseinan ta
asuntu ku ta wes so por disidi riba nan.

Manera mi a splika mas dilanti den kapitulo 2, mi ta midi aktuashon di OLB na dos eksihensha,
esta esun di determinashon pa kumpli i esun di informa adekuadamente..

Determinashon pa kumpli

E eksihensha pa ta detsididu pa kumpli ta nifik4 ku gobiérnu mester aktua mas rpido i determina
posibel. Esei ke men ku en prinsipio e 6rgano di gobiernu mester kaba di trata petishon,
opheshon, keho i otro karta di siudadano denter di e kantidat di tempu determina pa hasié. Den e
sinku kasonan no tabatin base legal pa un periodo spesifiko. E kos prinsipal pa ami ta ku e
siudadano semper mester por hafia un kontesta riba su karta den un periodo rasonabel.

E kasonan aki tin hopi afia ta kana kaba. Mi opinion ta ku den tur e sinku kasonan aki e
siudadano mester a warda muchu largu pa OLB aktua, sin ku tabatin nodi di esei pasa. Ke men
ku OLB a aktua en kontra di e eksihensha di determinashon pa kumpli. Esei no ta korekto. Den
mayor parti di e kasonan OLB mes tambe tabata sa ku ta tardando muchu. Komplehidat di e
asuntunan, e echo ku tin kaminda ainda mester a disidi riba reglamentashon of ku (pa e motibu
ei) tabatin diferente departamentu enbolbi, por ta splikashon si, pero no por ta hustifikashon pa e
tardansa.

Dunamentu di informashon

E eksihensha aki ta nifikd ku gobiérnu mester soru pa e siudadano risibi e informashon korekto i
ku e informashon aki ta kompleto i kla. No mester duna informashon ora ku e siudadano pidi so,
sino e inisiativa mester sali di gobiérnu mes tambe. Den e kasonan aki esei no, of kasi no, a tuma
lugé. No ta e siudadano so tabata keda sin hafia informashon tokante e progreso, sino ku ami
mes tambe a sinti ku no ta informa mi adekuadamente.

Ta remarkabel ku den e kasonan aki OLB tabata reakshond basta rapido ku su konfirmashon ku
a risibi e karta di e siudadano, pero ku depues silensio tabata reina. Asta ora puntra, OLB no
tabata kontesta ki tempu lo e petishonario por a tende algu. | den kaso ku OLB tabata kontesta
mes, e no tabata ten’é na e periodo priminti. Asina OLB a aktua kontra e eksihensha di duna
informashon. Esei no ta korekto.

5 KONKLUSHON

E kehonan kontra OLB tin base, pa motibu ku el a falta kontra e eksihenshanan di determinashon
pa aktua i e obligashon pa duna bon informashon.

Mi investigashon a mustra ku tabatin falta di komunikashon entre OLB i esnan enbolbi. Mi a
konstata ku ta Unikamente despues di basta tempu OLB tabata reakshona of ku ta anikamente
despues di mi intervenshon sierto kaso a kuminsa kana. Durante tur e tempu ei e siudadanonan
konserni a keda den duda kiko nan por of tabatin derecho di spera di outoridat. Esaki tabata pone
ku nan no tabata sinti ku ta tuma nan na serio, i ku e konfiansa den outoridat tabata bira menos.

Mi ta evalua aktuashon di gobiérnu segun loke a yama e eksihenshanan pa adekuasia. Ta
obligashon di tur instansha di gobiérnu ku nan tin ku kumpli ku e eksihenshanan ei. Den e raport
aki e eksihenshanan di determinashon pa kumpli i di inform& adekuadamente ta sentral. Ta
posibel ku e konteksto den kua ta funshona por pone ku ta bira difisil pa kumpli ku nan. P’esei mi
esfuersonan ta dirigi riba, huntu ku e 6rganonan di gobiérnu konserni, tuma e medidanan ku lo
hiba na kumplimentu kada bes mihé ku e eksihenshanan di adekuasia ei.

Durante ultimo afianan mi trabou na Karibe Hulandese a konsisti pa mayor parti di atendé keho
individual, buskando solushon. Den e periodo benidero lo mi publikd mas investigashon ku
evaluashon, hiba kombersashon regularmente tokante esakinan ku diferente 6rgano di gobiérnu i
despues eventualmente kuminsa investigashon riba mi mes inisiativa.

Ku e promé raport aki mi ta aklara kiko ta rasonabel pa siudadano spera di OLB. Durante kurso
di e investigashon kolegio ehekutivoe a informa mi ku OLB ta trahando riba un trayekto di
profeshonalisashon i drechamentu di servisio. Determinashon pa atendé ku korespondensha i
subimentu di rapides pa atendé asuntu ta punto di atenshon klave den esaki. Ku esaki OLB ta
indikd ku e ta bai tuma medida importante pa kumpli ku e dos eksihenshanan pa adekuasia
menshond. Gustosamente lo mi ke kombersd ku OLB tokante implementashon konkreto di e
intenshonnan aki durante mi siguiente bishita di trabou.

6 REKOMENDASHON

Maske den mayoria di kaso ya OLB a proponé un solushon pa e problema, den kuater di nan
ainda e situashon no ta resolvé. Den e kasonan spesifiko aki OLB i e siudadano ta den un
impase, kaminda OLB ta para riba un punto di bista ku kua e siudadano no por bai di akuerdo.
Ami no por kibra e impase ei. Den e di 4 kaso ta pasa lo siguiente. OLB a bai di akuerdo ku e
trokamentu di tereno, pero bou di kondishon ku konseho insular ta aprob’é ku kambio di e plan pa
destinashon di tereno. Na momentu di finalis& e raport aki na september di 2015 ainda no tabata
konosi ki dia konseho insular lo tuma desishon riba esaki. Ya komo ku falta di reakshon si ta mi
kompetensha, esei ta dunami motibu pa ademas di rekomendashon struktural duna tambe un
rekomendashon individual den e kaso spesifiko aki.

6.1 Rekomendashon struktural

Mi ta proponé pa kolegio ehekutivoa tuma lo siguiente den konsiderashon:

1. Determina denter di ki término di tempu un siudadano mester hafia kontesta riba su petishon,
opheshon, keho of otro karta i determina denter di ki tempu e tin ku hafia un konfirmashon ku
a risibi su korespondensha. Den e proseso ei, buska pa kordina esei ku lei, e propio Areglo
pa keho i e Guia pa korespondensha.

2. Anunsia e términonan di tempu ampliamente pa tur hende por sa kiko ta rasonabel pa nan
por spera.

3. Soru pa den e konfirmashon di resibo informa e siudadano tambe kon largu lo dura pa trata
su kaso i ken ta e persona of kua ta e departamento ku lo trat’é.

4. Soru pa notisia intermedio ora ku no por kumpli ku un término di tempu anteriormente
menshond. Preferibelmente duna e motibu tambe di e tardansa i palabrd un término nobo.
Na luga di informashon por eskrito por konsidera tambe pa informa na telefon. Hasi esei na
tempu, nota e palabrashonnan ei internamente i konfirma nan por eskrito.

5. Soru pa registrashon adekua i kontrol di progreso di tur petishon, opheshon, keho i otro
karta.

6.2 Rekomendashon individual den kaso number 4 (Tereno pa protekshon kontra
inundashon)

Konsiderando ku kolegio ehekutivoa tambe ta desea pa yega na kambio di tereno, mi ta mira

motibu pa den kaso 4 hasi un rekomendashon individual na kolegio ehekutivoe. Mi ta rekomenda

pa konsidera lo siguiente:

1. Entrega na konseho insular mas pronto posibel e desishon pa kambio di destinashon di e
tereno, di moda ku mesora despues por sigui ku e trokamente mes.

Mi ta suplika kolegio ehekutivoe pa denter di tres luna informa mi tokante kumplimentu ku mi
rekomendashonnan.



